
Framkvæmdir 2016 
Í fjárhagsáætlun fyrir árið 2016 var svigrúm til að fara í framkvæmdir í umhverfinu kringum stofnanir Reykhólahrepps, með það fyrir 
augum að ganga endanlega frá lóðum og nærumhverfi stofnananna. 

Ekki hafði verið gert neitt umhverfisskipulag fyrir Reykhólahrepp og óráðið hvernig endanlegur frágangur yrði. Til að nýta fjár-
magnið sem best réð Reykhólahreppur til sín Jón Steinar Ragnarsson til að útfæra og teikna bæði nýjar og gamlar hugmyndir að frá-
gangi sem sómi væri að. 

Nú erum við með í höndunum metnaðarfullt skipulag að umhverfisfrágangi við helstu stofnanir og opin svæði samfélagsins, sem við 
erum þegar farin að vinna eftir og verður leiðbeinandi við fjárlagagerð komandi ára, svo að vinnan verði markvissari og stefni alltaf í 
sömu átt. 

Það sem hér á eftir kemur er yfirlit yfir þær framkvæmdir sem hafa verið á árinu, en ekki taldir með þeir snúningar í kringum minni 

verk sem eru tilfallandi dag frá degi. 

Framkvæmdir við baklóð skólans byrjuðu 2015 með gerð leikvallar fyrir skólann. 

Frekari undirvinna á svæðinu við skólann hefur verið gerð í ár með breytingu á aðkomu neðra skólahúss. Þar var lagt nýtt slitlag ł 
aðkomu og við enda kennsluálmu, sem svo aðlagast uppgrónu svæði umhverfis. Gömul og óþörf slóð tekin af og grædd upp. 

Lóð við skóla 

         Aflagður stígur 

Grunnskólinn 

Skipt um þakkant á kennsluálmu og endurnýjun allra glugga í þeirri sömu álmu á lokastigi. 

Unnið er að því að endurnýja allar stofnlagnir í eldra húsnæði, sem síðan hafa verið lagðar áfram á aðrar hæðir skólans, en vinnu 
við vatnslagnir er ekki lokið. 

VSÓ ráðgjöf var fengin til að taka út ástand skólans, en sú skýrsla verður notuð til leiðbeiningar við forgangsröðun á viðhaldi hans. 

      Skipt um 32 glugga 



 

Leikskólinn 

Það hafðist að klára framkvæmdir við neðri hæð leikskólans í ár. Þær byrjuðu 2015 en urðu mun umfangsmeiri en gert var ráð fyrir. 

Ástand leikskólans er gott í dag, en frekari framkvæmdir við húsnæðið sjálft eru minni háttar og teljast eðlilegt viðhald. 

Lóð Dvalar- og hjúkrunarheimilisins Barmahlíðar 

Umfangsmiklar endurbætur voru gerðar á lóð Barmahlíðar, sem einfaldar alla útivist, samgöngur og öryggi fyrir heimilisfólk. Gerðar 

hafa verið gönguleiðir með áningarstöðum um svæðið með fallegu torgi, bekkjum og borðum, sem nýtist einnig sem útivistarsvæði 

fyrir gesti og gangandi og gefur fallegu svæði líf. Einnig er undirvinnu fyrir endurgerð lundar í minningu Birnu Norðdahl lokið, ǈŀǊ 

sem m.a. verður útitafl. Lokið var við allar raflagnir fyrir lýsingu við stíga. 

Nýir stígar og torg í nærumhverfi Barmahlíðar merkt rauðu. 

Dvalar- og hjúkrunarheimilið Barmahlíð 

Breytingar voru gerðar á hreinlætisaðstöðu heimilisfólks í Barmahlíð og er það að hluta greitt úr Framkvæmdasjóði aldraðra. Fram-
kvæmdirnar fóru í gang í ár. Óásættanlegur dráttur hefur verið á verkefninu, sem hefur skapað starfsfólki Barmahlíðar mikil vand-
ræði við vinnu sína. Verkefnið er þó aðeins komið af stað aftur eftir tafir og sér loks fyrir endann á því. 

Ein íbúð í norðurgangi var máluð og skipt um öll gólfefni. Herbergi fyrir hvíldarinnlagnir var einnig endurgert. 


